Nafarroako Parlamentuko Mahaiak, 2016ko apirilaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Luis Casado Oliver jaunak aurkeztutako galdera, Nafarroako Gobernuak Tutera aldean A-68 autobiderako sarbideak ixteko harturiko erabakiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko apirilaren 18an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko Luis Casado Oliver jaunak, Legebiltzarreko Erregelamenduak ezarritakoaren babesean, honako galdera hauek egiten ditu, Nafarroako Gobernuak Osoko Bilkuran ahoz erantzun ditzan:

Nafarroako Gobernuak iragan martxoan erabaki zuen Tutera aldean A-68 autobiderako sarbideak ixtea. Erabaki horrek alarma eta eztabaida piztu ditu Erriberako hiriburuan, institutuko bidetiko sarbidea dela-eta; hori jada eztabaidatu da Parlamentu honetan.

Itxiera horien ondorioa da erabat baldintzatzen duela nekazaritzako ibilgailuen trafiko guztia, Tuterako hiribarnetik zirkulatzera behartuta suertatzen baitira, fisikoki ezinezkoa dutelako dauden bideak erabiltzea.

Hori dela eta, honakoa galdetzen dugu:

– Nafarroako Gobernuak kontuan hartu al du hori?

– Kontuan hartu baldin badu, zer balorazio egiten du horretaz?

– Tuterako Udalari helarazi al zion balorazio hori?

– Udalak onartu egiten al du?

Tuteran, 2016ko apirilaren 8an

Foru parlamentaria: Luis Casado Oliver

